
Polisi Mannau Diogel i Ddynion

1. [bookmark: _Hlk50555984]Cyflwyniad a Phwrpas y Polisi 
Mae’r polisi hwn yn amlinellu ymrwymiad CAWA i ddarparu Man Diogel i ddynion sy’n defnyddio gwasanaethau. Mae’n diffinio’r egwyddorion, disgwyliadau, ac arferion sy’n sicrhau bod pob gwasanaeth yn cael ei ddarparu mewn amgylchedd sy’n dangos parch, yn gynhwysol, ac yn gefnogol ac sy’n rhydd rhag aflonyddu, cam-drin, gwahaniaethu, neu unrhyw fath o ymddygiad annerbyniol.
Pwrpas y polisi hwn yw:

· Sicrhau bod pob gwasanaeth a gaiff ei ddarparu a’i hwyluso gan CAWA yn hybu cynhwysiant, yn rhydd rhag aflonyddu, cam-drin, gwahaniaethu a mathau eraill o ymddygiad annerbyniol.

· Darparu staff, gwirfoddolwyr, a chleientiaid â dealltwriaeth y sefydliad o ‘Fan Diogel’.  

· Creu man parchus, deallgar a charedig lle mae unigolion yn teimlo y gallant fynegi eu hunain a gofyn cwestiynau heb ofni dial neu sarhad.

· Darparu man diogel lle gall gwrywod, gan gynnwys dioddefwyr trawsryweddol, anneuaidd neu anabl, cam-drin domestig gael cymorth, arweiniad a gwybodaeth yn gyfrinachol. 

· Cefnogi’r Ymgyrchoedd Mannau Diogel: peidio byth â chyflawni cam-drin domestig, ei esgusodi nac aros yn dawel yn ei gylch. 

· Cefnogi ac annog ‘Rhyddid Barn’ yn ogystal â chydnabod ei ffiniau.

· Parchu ein poblogaeth amrywiol a gweithredu polisi ‘goddef dim’ wrth ymdrin â phob math o wahaniaethu. 

· Glynu at argymhellion polisïau Iechyd a Diogelwch i sicrhau lles cleientiaid, staff ac unigolion eraill sy’n gysylltiedig â’r gwasanaeth. 

· Darparu cymorth, cyngor, ac arweiniad gwybodus, parhaus, cyfrinachol ac arbenigol ar gam-drin domestig. 

· Ymarfer sy’n ystyriol o drawma: mae aelodau staff yn deall effaith cam-drin ar ddynion ac yn ymateb yn briodol

· Sicrhau ein bod yn rhyngweithio gyda goroeswyr gwryw mewn ffordd ddiogel, parchus a chyfrinachol bob amser

· Cynnal asesiadau risg a rhoi mesurau diogelwch ar waith ym mhob lleoliad

· Annog goroeswyr gwryw i ymgysylltu’n ddiogel, boed hynny mewn gwasanaethau yn y gymuned neu o bell

· Derbyn hyfforddiant cymorth sy’n ystyriol o drawma ac sy’n benodol i ddynion


 2. Cwmpas
Mae’r polisi hwn yn gymwys i’r canlynol:
· Pob aelod staff a gwirfoddolwyr CAWA 
· Preswylwyr a chleientiaid sy’n defnyddio gwasanaethau
· Ymwelwyr, contractwyr, a gweithwyr proffesiynol allanol
Disgwylir i bob unigolyn gynnal yr egwyddorion a nodir yn y polisi hwn.


4. Cyd-destun 

Gall man diogel fod yn fan ffurfiol neu anffurfiol lle mae dynion, plant a phobl ifanc yn teimlo’n ddiogel yn gorfforol ac yn emosiynol. Mae’r term ‘diogel’, yn y cyd-destun presennol, yn cyfeirio at absenoldeb straen gormodol oherwydd tramwa, cam-drin, a thrais (neu ofn cam-drin, trais, a niwed). Mae’n fan lle gall dynion, plant a phobl ifanc gael mynediad at gymorth arbenigol emosiynol ac ymarferol, mewn amgylchedd cysurus, heb ofni gael eu barnu neu’u niweidio.

Nid yw man diogel o reidrwydd yn golygu man ffisegol. Gall Man Diogel fod yn wasanaeth neu’n fecanwaith cymorth y gellir ei ddefnyddio o bell, lle gall y defnyddiwr gwasanaeth deimlo’n hyderus na fydd yn dod i gysylltiad â gwahaniaethu, beirniadaeth, aflonyddu neu unrhyw niwed emosiynol neu gorfforol arall. Mae’r Man Diogel yn caniatáu i’r defnyddiwr gwasanaeth deimlo’n ddiogel, yn hyderus, ac yn gyfforddus i ymgysylltu a siarad yn agored tra’n cael mynediad at gymorth. 


Gall goroeswyr gwryw wynebu rhwystrau ac amgylchiadau/sefyllfaoedd sy’n eu gadael yn agored i niwed, fel:

· Stigma yn ymwneud â dynion yn gofyn am gymorth
· Ofn na fydd pobl yn eu credu nac yn eu cymryd o ddifrif
· Anfanteision cymhleth neu groesdoriadol, gan gynnwys problemau iechyd meddwl, defnyddio sylweddau, trawma, anabledd, neu ddigartrefedd
· Gall dynion LHDTC+ a dynion sy’n gysylltiedig â gwaith rhyw wynebu rhwystrau ychwanegol
· Gall ystyriaethau yn ymwneud â phlant a theuluoedd effeithio ar eu mynediad at lety
4. Fframwaith Cyfreithiol
Mae’r polisi hwn yn seiliedig ar ddeddfwriaeth berthnasol y DU, ac yn cydymffurfio â’r ddeddfwriaeth honno, gan gynnwys:
· Deddf Cydraddoldeb 2010
· Deddf Iechyd a Diogelwch yn y Gwaith 1974
· Deddf Cam-drin Domestig 2021
· Deddf Diogelu Data 2018 a GDPR y DU
· Deddf Rhentu Cartrefi (Cymru) 2016
· Deddfwriaeth diogelu ar gyfer oedolion a phlant
Bydd CAWA yn sicrhau bod pob gwasanaeth yn gweithredu’n unol â’r gofynion cyfreithiol hyn a’r fframweithiau diogelu cysylltiedig.
5. Ystyriaethau Strategol
Yn unol â’r cyrff ariannu a rheoleiddio, gan gynnwys Grant Cymorth Tai (HSG), Bwrdd Iechyd Prifysgol Betsi Cadwaladr (BIPBC), Cyngor Sir y Fflint, Swyddfa’r Comisiynydd Heddlu a Throseddu, a Cymorth i Fenywod Cymru, mae’n ofynnol i CAWA ddarparu gwasanaethau sy’n hygyrch, yn gyson, ac o ansawdd uchel. 
Amcanion:
· Darparu gwasanaethau cam-drin domestig o ansawdd uchel sy’n bodloni gofynion rheoleiddio ac ariannu.
· Sicrhau bod yr holl breswylwyr a chleientiaid yn derbyn cymorth cynllunio diogelwch a rheoli risg priodol.
· Sicrhau bod y ddarpariaeth gwasanaeth yn cyd-fynd â pholisiau CAWA, gan gynnwys Mannau Diogel, Iechyd a Diogelwch, a gweithdrefnau diogelu.
· Monitro a gwerthuso’r ddarpariaeth gwasanaeth drwy’r mecanweithiau archwilio, rheoli adolygiadau achosion, goruchwyliaeth, ac adrodd.
· Hybu atebolrwydd a sicrhau bod staff yn cynnal safonau uchel o ran diogelwch, cynhwysiant, a gofal.

6. Diogelu a Chyfrinachedd
Mae CAWA yn gweithredu o fewn fframwaith diogelu cadarn ac mae’n blaenoriaethu diogelwch a llesiant pob unigolyn.
· Byddwn yn gweithredu ar unwaith wrth ymateb i bob pryder sy’n ymwneud â diogelwch oedolion neu blant yn unol â gweithdrefnau diogelu.
· Byddwn yn sicrhau cyfrinachedd bob amser, ac eithrio pan fydd datgelu gwybodaeth yn ofynnol er mwyn amddiffyn unigolyn rhag niwed neu pan mae’n ofynnol i wneud hynny yn ôl y gyfraith.
· Bydd staff yn esbonio’r ffiniau cyfrinachedd yn glir i gleientiaid.

7. Iechyd a Diogelwch
Mae CAWA yn cydnabod ei ddyletswydd o dan y Ddeddf Iechyd a Diogelwch yn y Gwaith 1974 i sicrhau, i’r graddau bod hynny’n rhesymol ymarferol, iechyd, diogelwch, a lles gweithwyr cyflogedig, cleientiaid, ac unigolion eraill.
Cyfrifoldebau:
· Bydd rheolwyr yn sicrhau systemau gwaith diogel, asesiadau risg, a chydymffurfio â gweithdrefnau.
· Rhaid i weithwyr cyflogedig gymryd gofal rhesymol o’u diogelwch eu hunain a phobl eraill a chydweithredu â gofynion y sefydliad.
Trefniadau:
· Cynhelir asesiadau risg rheolaidd.
· Bydd digwyddiadau, damweiniau, ac unrhyw achosion fu bron â digwydd yn cael eu cofnodi ac yn destun ymchwiliad.
· Bydd gweithdrefnau brys yn cael eu esbonio’n glir.
Hyfforddiant a Chyfathrebu:
· Bydd staff yn derbyn hyfforddiant ymsefydlu a hyfforddiant iechyd a diogelwch priodol.
· Bydd cyfathrebu ac ymgynghori effeithiol ar faterion diogelwch.
· Bydd pob aelod staff a gwirfoddolwr yn derbyn hyfforddiant ymsefydlu ynglŷn â’r polisi hwn ac egwyddorion mannau diogel. 
· Bydd hyfforddiant gorfodol yn cynnwys ymarfer sy’n ystyriol o drawma ar gyfer dynion. 
· Diogelu oedolion/plant. 
· Cydraddoldeb, amrywiaeth a chynhwysiant. 
· Iechyd a diogelwch, gan gynnwys gweithwyr unigol
· Diogelu data / GDPR
· Hyfforddiant gwrth-honiadau
· Darperir hyfforddiant rolau penodol 

8. Canllawiau ac Egwyddorion Gweithredol
Rhaid i’r holl wasanaethau weithredu o fewn y ddeddfwriaeth berthnasol, gan gynnwys deddfau tai ac iechyd a diogelwch.
Dylid darllen y polisi hwn ar y cyd â’r canlynol:
· Polisi Gweithwyr Unigol
· Polisi Ar Alwad
· Polisi Mynediad
· Polisi Mannau Diogel i Fenywod
· Deddf Cydraddoldeb 2010
· Polisi a Gweithdrefnau Iechyd a Diogelwch
· Asesiadau Risg ac Anghenion
· Polisi Ymwelwyr
· Polisi Atgyfeirio, Mynediad ac Ymsefydlu
· Gweithdrefnau Dethol a Dyrannu



9. Protocol Mannau Diogel: Ymwelwyr a Chontractwyr
Er mwyn diogelu uniondeb Mannau Diogel, rhaid dilyn y gweithdrefnau canlynol pan fydd ymwelwyr, contractwyr, neu weithwyr proffesiynol yn mynd i lochesau neu leoliadau’r gwasanaeth:
· Rhaid rhoi gwybod i’r preswylwyr ymlaen llaw am ymweliadau, gan gynnwys dyddiad ac amser, ar lafar ac yn ysgrifenedig lle bo’n bosibl.
· Rhaid cynnal asesiad risg cyn ymweliadau sy’n cynnwys contractwyr neu weithwyr allanol.
· Rhaid cofnodi pob ymweliad yn nyddiadur y swyddfa i sicrhau bod staff y gwahanol shifftiau yn gwybod amdanynt.
· Rhaid i bob ymwelydd fewngofnodi ac allgofnodi wrth gyrraedd a gadael y lleoliadau.
· Rhaid gwisgo bathodyn/dull adnabod sy’n weladwy bob amser.
· Rhaid i ymwelwyr lenwi unrhyw ddogfennaeth iechyd a diogelwch neu sgrinio gofynnol.
· Rhaid i staff gynnal archwiliadau lles gyda’r preswylwyr yn ystod ymweliadau i sicrhau eu diogelwch a’u cysur.
Rheoli Pryderon:
· Os bydd preswyliwr yn mynegi pryder neu’n adnabod ymwelydd, rhaid i’r aelodau staff weithredu ar unwaith.
· Rhaid rhoi gwybod yn ddi-oed i’r rheolwr.
· Mae’n bosibl y gofynnir i’r ymwelydd aros i ffwrdd o’r safle tra bod y pryderon yn cael eu hasesu.
· Mae’n bosibl y byddwn yn cysylltu â sefydliad yr ymwelydd os oes angen.
· Ar sail yr asesiad risg, bydd yr ymweliad naill ai’n parhau neu’n dod i ben.


10. Cydraddoldeb, Amrywiaeth a Pharch
Mae CAWA yn ymroddedig i greu amgylchedd cynhwysol sy’n parchu amrywiaeth ac sy’n hybu cydraddoldeb.
· Ni fydd gwahaniaethu, aflonyddu, neu allgáu ar sail nodweddion gwarchodedig yn cael eu goddef.
· Cefnogir rhyddid barn o fewn terfynau’r gyfraith ond ni chaniateir ymddygiad sarhaus neu niweidiol.

11. Monitro ac Adolygu
Mae CAWA yn ymroddedig i welliant parhaus.
· Bydd y polisi hwn yn cael ei fonitro drwy fecanweithiau goruchwyliaeth, archwiliadau, ac adborth.
· Bydd yn cael ei adolygu’n flynyddol neu’n gynt mewn ymateb i newidiadau deddfwriaethol neu sefydliadol.


12. Gweithrediad

Mae mannau diogel i ddynion yn gymwys i lochesau, tai gwasgaredig, cymorth cymunedol, a gwasanaethau o bell

Mae hyfforddiant ymsefydlu staff yn cynnwys hyfforddiant trawma sy’n ystyriol o drawma sy’n benodol i ddynion ac egwyddorion mannau diogel

Mae egwyddorion mannau diogel wedi’u gwreiddio mewn arferion dyddiol a’r ddarpariaeth gwasanaethau 

13. Adolygu

Caiff y polisi ei adolygu’n flynyddol neu yn dilyn diweddariadau deddfwriaethol, gweithredol neu arfer gorau

Bydd adborth gan oroeswyr gwryw a staff yn llywio gwelliannau

Bydd yn cyd-fynd â safonau NQSS a gofynion diogelu, iechyd a diogelwch CAWA


Datganiad Cydraddoldeb, Amrywiaeth a Hawliau Dynol 
Mae CAWA yn ymroddedig i hyrwyddo cydraddoldeb, cael gwared ar wahaniaethu, a meithrin perthnasoedd da. Rydym yn cydnabod y gall dynion wynebu rhwystrau croesdoriadol yn ymwneud ag anabledd, hil, ethnigrwydd, iaith, statws mewnfudo, ffydd, cyfeiriadedd rhywiol, hunaniaeth rhywedd, oed, tlodi, digartrefedd, a ffactorau eraill. Byddwn yn cymryd camau rhesymol i gael gwared ar rwystrau rhag mynediad ac ymgysylltu ac i ddarparu cymorth teg a pherson-ganolog. 


12. Rheoli Fersiynau
· Enw’r Polisi: Polisi Mannau Diogel i Ddynion
· Fersiwn: 2.0
· Dyddiad Cymeradwyo: 12.3.2026
· Dyddiad Adolygu: 12.3.2029

